
Куннинг 
муҳим 

воқеалари

Президент Шавкат  Мирзиёев 
22 январь куни олий таълим ва 
илм-фан соҳасидаги устувор вази-
фаларга оид тақдимот билан та-
нишди.

* * *

Ўзбекистон Республикаси 
Президенти Шавкат Мирзиёев 
22 январь куни мамлакатимизда 
ташриф билан бўлиб турган Рос-
сия Федерацияси мудофаа вазири 
Андрей Белоусовни қабул қилди.

* * *

Ўзбекистон Республикаси 
Президентининг фармони билан 
Эркинжон Турдимов Сирдарё 
вилоя  ти ҳокими ва зифасини ба-
жарувчи этиб тайинланди.

* * *

Сречко Катанец соғлиғи би-
лан боғлиқ муаммолар сабабли 
футбол бўйича Ўзбекистон мил-
лий терма жамоаси бош мураб-
бийи лавозимини тарк этди.

– Мамлакатингиз касаба 
уюшмалари учун ўтган йил 
қандай кечди?

– 2024 йил бизни тезкор қарорлар қа-
бул қилишга мажбурлаган турли-туман 
воқеаларга бой бўлди. Ана шундай бир 
 шароитда биз Касаба уюшмалари Феде-
рациясининг мураккаб вазифаларни сама-
рали ҳал қила олиш салоҳиятини тўлиқ на-
моён этдик, деб ўйлайман. 

Қозоғистон касаба уюшмалари Феде-
рацияси Бош Кенгаши томонидан эълон 
қилинган Муносиб меҳнат йили ижти-
моий ҳамкорликни мустаҳкамлаш йўлида 
кучларни бирлаштириш даври бўлди, де-
сам, асло муболаға бўлмайди. Бош кели-
шув, тармоқ ва ҳудудий шартномалар имзо-
ланди. Бу эса иш берувчилар ҳамда давлат 
билан конструктив мулоқот ўрнатишнинг 
мустаҳкам асосларини яратди. Энг кам ой-
лик иш ҳақи 70 минг тенгеден 85 минг тен-
гега оширилди. Бу муҳим қадам миллион-
лаб ишчиларнинг турмуш даражасини ях-
шилашга ёрдам берди.

Меҳнат низоларини ҳал қилиш бўйича 
олиб борган тизимли ишларимиз ўз нати-
жасини берди: уларнинг сони камайди. Бу 
низоларнинг олдини олишда биз қўллаёт-
ган механизмлар самарадорлигини яққол 
кўрсатиб турибди. 

Касаба уюшмалари, иш берувчилар ва 
давлатнинг ўзаро ҳамкорлиги, шунингдек, 
Хавфсиз меҳнат концепцияси, «Халқ на-
зорати» лойиҳаси ва Vision Zero ташаб-
буси натижасида 2024 йилда ишлаб чиқа-
ришдаги бахтсиз ҳодисалар 30 фоизга 
камайди. Миллий меҳнат гигиенаси марка-
зининг қайта тикланиши барча учун хавф-
сиз шарт-шароитлар яратиш сари ташлан-
ган яна бир муҳим қадам бўлди. 

Касаба уюшмалари Федерацияси 
халқаро майдонда ўз мавқеини янада мус-
таҳкамлади. Биз ХМТ бош директори 
Жильбер Унгбони қабул қилдик, муно-
сиб меҳнат тамойилларини илгари су-
риш бўйи  ча йўл харитасини имзоладик ва 
ВЕРС–2025 ёзги мактабини Қозоғистонда 
ўтказиш бўйича келишувга эришдик. 
Қозоғис тон касаба уюшмалари Федерация-
 си раҳбариятининг ХМТ Бош Кенгашига 
сайланиши глобал касаба уюшмалари ҳа-
ракатига қўшган ҳиссамизнинг муносиб 
эътирофи бўлди.

Ижтимоий ҳимоя соҳасидаги фаолия-
тимизни ҳам алоҳида таъкидлаб ўтган 

бўлардим. Сув тошқинларидан жабр кўр-
ганларга 239 миллион тенгеден ортиқ маб-
лағ йўналтирилди. Бу бирдамлигимиз ва 
қийин паллаларда елка тутишга шайлиги-
мизнинг ёрқин намунаси бўлди. 

Биз аҳолининг турли гуруҳлари билан 
фаол иш олиб бордик. Қозоғистон меҳнат-
каш аёлларининг биринчи Форуми гендер 
тенглиги масалаларини муҳокама қилиш 
учун муҳим майдон бўлди. «Меҳнат эво-
люцияси: Иқлим, Малака, Код» халқаро 
ёшлар форуми ёш авлодни қўллаб-қув-
ватлашга бўлган интилишимизни на-
моён этиб, минглаб иштирокчиларни бир-
лаштирди. 

Қозоғистон касаба уюшмалари Федера-
циясининг «Қандай яшаяпсан, бирламчи?» 
акцияси, «Касаба уюшма лидери мактаби» 
ва «Ҳуқуқий ўқув» каби ижтимоий лойиҳа-
лари қайта алоқанинг муҳим каналларидан 
бири бўлди. 2024 йилда бу тадбирларда 120 
минг нафардан ортиқ ишчи иштирок этди 
ҳамда 306 та мурожаатдан 234 таси тезкор 
ҳал этилди, қолганлари назоратда турибди.

Қосим-Жомарт Тоқаев томонидан 
Ишчи касблар йили деб эълон қилин-
ган 2025 йилда асосий эътиборни ишчи 
касблар обрўсини ошириш ва уларни 
ривож лантириш шароитларини яхши-

лашга қаратамиз. Бу комплекс ёндашувни, 
манфаатдор томонлар билан яқин ҳамкор-
ликни ҳамда стратегик мақсадларимиз 
сари оғишмай боришни тақозо этади.

– Қозоғистон касаба уюшма-
лари Федерацияси фаолия-
тида қайси мақсад ва вазифа-
лар устувор аҳамиятга эга?

– Жорий йилда Қозоғистон касаба уюш-
малари ҳаракатининг 120 йиллиги ҳамда 
Қозоғистон касаба уюшмалари Федерация-
сининг 35 йиллиги нишонланади. У таш-
кил этилган илк кунларданоқ меҳнаткашлар 
ҳуқуқлари ва қонуний манфаатларини ҳимоя 
қилиш асосий вазифамизга айланган. Зеро, 
ҳар бир касаба уюшмаси ташкилоти улар-
нинг манфаатларини кўзлаб ташкил этилади 
ва фаолият юритади.

Бугунги кунда Қозоғистон касаба 
уюшмалари Федерацияси ижтимоий адо-
лат тамойилларини илгари суриб, ишчи-
ларнинг қонуний ҳақ-ҳуқуқларини ҳимоя 
қилмоқда ҳамда мамлакатимизнинг ижти-
моий-меҳнат соҳасини ривожлантиришга 
улкан ҳисса қўшиб келмоқда. Федерация 
Қозоғистондаги энг йирик жамоат ташки-
лоти бўлиб, 23 та тармоқ касаба уюшма-

лари таркибига кирувчи 16 мингдан ортиқ 
бирламчи касаба уюшмалари ташкилоти 
орқали 2 миллионга яқин меҳнаткашларни 
бирлаштиради. Уларнинг фаолияти жой-
ларда 18 та ҳудудий бирлашма томонидан 
мувофиқлаштирилади.

Касаба уюшмалари Федерацияси ижти-
моий йўналтирилган давлатни мустаҳкам-
лашни фаол қўллаб-қувватлайди. Биз 
ижтимоий ҳамкорларимиз билан доимий 
мулоқотдамиз, норматив-ҳуқуқий ҳужжат-
ларни ишлаб чиқишда иштирок этмоқда-
миз ва халқаро ҳамкорликни ривожлантир-
моқдамиз. Бизнинг фаолиятимиз Халқаро 
Меҳнат Ташкилоти тамойилларига асос-
ланади ва биз Марказий Осиё мамлакат-
лари касаба уюшмалари кенгаши, Тур-
кий давлатлар касаба уюшмалари таш-
килоти ва Халқаро касаба уюшмалари 
Конфедерация  си билан ҳамкорлик қила-
миз.

– Шу ўринда айнан Марказий 
Осиё мамлакатлари касаба 
уюшмалари кенгаши фаоли-
ятига алоҳида тўхталиб ўт-
сангиз. 2021 йилда ташкил 
этилган ушбу ташкилот ўтган 
даврда ўзининг қайси мақсад-
ларига эришди, деб ҳисоблай-
сиз?

– Марказий Осиё мамлакатлари касаба 
уюшмалари кенгаши (МОКУК) ташкил 
этилганидан бери салмоқли ишлар амалга 
оширилди.

2022 йил октябрь ойида МОКУК 
 аъзолари ва Халқаро Меҳнат Ташкилоти 
(ХМТ) ўртасида тарихий ҳужжат – Олма-
ота декларацияси имзоланди. Ушбу кели-
шув минтақадаги ижтимоий ва иқтисодий 
муаммоларни ҳал қилишда кенгаш салоҳи-
ятини мустаҳкамлаш ҳамда иқтисодий та-
раққиётни рағбатлантиришга қаратилган.

2023 йилда МОКУКнинг асосий тад-
бирлар режаси ишлаб чиқилди ва тас-
диқланди, ташкилот логотипи рўйхатдан 
ўтказилди ҳамда расмий веб-сайти (www.
ctuca.org) ишга туширилди. Ушбу сайт ах-
борот алмашиш ва ўзаро ҳаракатларни 
мувофиқлаштириш учун самарали плат-
форма вазифасини ўтамоқда. МОКУКнинг 
III йиғилишида Ёшлар кенгашини тузиш 
тўғрисида қарор қабул қилинди, тегишли 
Низом ишлаб чиқилди ва кенгаш таркиби 
шакллантирилди.

Муҳим қадамлардан яна бири туризм 
соҳасида ҳамкорлик меморандумини имзо-
лаш бўлди. МОКУКнинг 2023 йил октяб-
рида Чимкентда бўлиб ўтган IV йиғили-
шида меҳнат миграцияси, туризмни ривож-
лантириш масалалари муҳокама қилинди 
ва норматив-ҳуқуқий ҳужжатлар, жумла-
дан, мукофот бериш фаолияти концепция-
 си ва «Марказий Осиё мамлакатлари ка-
саба уюшмалари орасидаги энг яхши жа-
моавий шартнома» танлови натижалари 
тасдиқланди. Меҳнат миграция  си бўйича 
муҳокамалар натижасида бу соҳада ўзаро 
англашув ва ҳамкорлик битими имзоланди.

МОКУК миллий касаба уюшма-
лари марказлари терма жамоалари ўр-
тасида футзал бўйича учта халқаро тур-
нир – CTUCA CUP ташкил этди. Кенгаш-
нинг қўшма тадбирлари миллий касаба 
уюшмалари марказлари ўртасида ижти-
моий-меҳнат муносабатларини такомил-
лаштириш бўйича умумий ёндашувларни 
ишлаб чиқиш ҳамда маданий ва спорт ҳам-
корлигини ривожлантиришга ҳисса қўшди.

Ёшлар сиёсатига алоҳида эътибор қа-
ратилди. Жумладан, 2024 йил 8-9 октябрь 
кунлари Остона шаҳрида «Меҳнат эволю-
цияси: Иқлим, Малака, Код» ишчи касблар 
халқаро ёшлар форуми бўлиб ўтди. 28 та 
ишчи касб вакилларини жамлаган тадбир 
меҳнат келажагини муҳокама қилиш учун 
платформага айланди. Форум якунида му-
носиб меҳнат тамойилларини илгари су-
риш, ёшларни ишчи касбларни танлашда 
қўллаб-қувватлаш, барқарор иш ўрин-
ларини яратиш ҳамда меҳнат соҳасини 
рақамлаштиришга мослаштириш бўйича 
чора-тадбирларни қамраб олган резолю-
ция қабул қилинди.

МОКУКнинг уч йиллик фаолияти на-
тижалари у муваффақиятли фаолият кўр-
сатганини тасдиқлайди. Бугунги кунда 
Кенгаш самарали иш олиб 
бориб, касаба уюшма-
лари фаолиятини му-
вофиқлаштириш ва 
минтақадаги ҳам-
корликни мус-
таҳкамлашга му-
носиб ҳисса қўшиб 
келмоқда.

Умуман шуни 
алоҳида таъкидлашни 
истар эдимки, бизни ин-
сон  қадрини улуғлаш 
туйғуси бирлаштиради.

Конференциянинг мақсади массмедиа 
соҳасида олиб борилаётган илмий-тадқиқот 
ишларининг сифати ва самарадорлигини оши-
риш, ёш олимларни қўллаб-қувватлаш, ўз нав-
батида, миллий матбуотнинг етакчи сиймоси 
Маҳмудхўжа Беҳбудий меросини ўрганишда 
маҳаллий ва хорижий олимлар ўртасидаги 
алоқаларни янада мустаҳкамлашдан иборат. 

– Конференциянинг Касаба уюшмалари са-
ройида ўтказилиши ҳам бежиз эмас. Тарихдан 

маълумки, 1914 йил Абдулла Авлоний раҳ-
барлигида ўзбек ҳаваскор труппасининг даст-
лабки спектакли – Беҳбудийнинг «Падаркуш» 
драмаси ҳам айнан шу бинода қўйилган, – дей-
 ди ЎзЖОКУ ректори, профессор Шерзодхон 
Қудратхўжа.

Маълумот ўрнида айтиб ўтиш жоизки, Ўз-
бекистон тарихида ғоят мураккаб ва синовли 
давр бўлган ХХ аср бошида майдонга чиққан 
Маҳмудхўжа Беҳбудий Туркистон жадидчи-

лик ҳаракатининг асосчиси ҳисобланади. У 
миллий озодлик ҳаракатининг буюк намоян-
даси сифатида ўз ҳаётини илм-фан, таълим ва 
тарбия, адабиёт ва санъат, матбуот соҳаларини 
ривожлантириш, жаҳондаги илғор тараққиёт 
ютуқларини ўзлаштириш орқали халқнинг 
онгу тафаккурини юксалтириш ҳамда ҳурри-
ятга эришиш учун  бағишлади.

Конференциянинг иккинчи қисми амалий 
маърузалар билан давом этди. Унда  ЎзЖОКУ 

профессори Ҳалим Саидов, Алишер Навоий 
номидаги ўзбек тили ва адабиёти универси-
тети профессори Баҳодир Каримовлар сўзга 
чиқиб, миллат кўзини очиб, кўзгу тутган 
нашрлар, Беҳбудий ва бугунги ёшлар ҳақида 
маъруза қилишди.

Тадбир сўнгида Беҳбудий ижодини ўрга-
ниш ва тарғиб қилишга ҳисса қўшган бир гу-
руҳ фидойиларга «Маҳмудхўжа Беҳбудий та-
валлудининг 150 йиллиги» статуэткаси ҳамда 

эсдалик совғалари топширилди. 
Улар орасида Қатағон қурбон-
лари хотираси давлат музейи ди-
ректори Бахтиёр Ҳасанов, Ёшлар 
ишлари агентлиги раиси, сенатор 
Алишер Саъдуллаев, «Ishonch» ва 
«Ishonch-Доверие» газеталари бош 
муҳаррири, сенатор Ҳусан Эрматов 
ва Беҳбудийнинг набираси Шоҳруҳ 
Беҳбудий ҳам бор. 

БуюК 
миллатпарварлар 

мероси

Ўзбекистон касаба уюшмалари саройида 
маҳмудхўжа Беҳбудий таваллудининг
150 йиллиги муносабати билан халқаро 
илмий-амалий конференция бўлиб ўтди

Президентимизнинг Туркистон жадидчилик ҳаракати асосчиси, 
атоқли адиб ва жамоат арбоби, ношир ва педагог Маҳмудхўжа 
Беҳбудий таваллудининг 150 йиллигини кенг нишонлаш тўғри-
сидаги қарори ижроси доирасида Ўзбекистон журналистика ва 
оммавий коммуникациялар университети, Вазирлар Маҳкамаси 
ҳузуридаги Қатағон қурбонлари хотираси давлат музейи, «Жа-
дид» газетаси  ҳамда Ўзбекистон касаба уюшмалари Федера-
цияси ҳамкорлигида «Жадидлар ва Беҳбудий меросини ўрга-
нишдаги янги ёндашувлар» мавзусида анъанавий халқаро ил-
мий-амалий конференция ташкил этилди. 

сатибалди ДаулеталиН:

Қозоғистон касаба 
уюшмалари 
Федерацияси (ҚКУФ) 
раиси Сатибалди 
ДАУЛЕТАЛИН «Ishonch» 
газетаси мухбирига 
ўз мамлакати касаба 
уюшмалари фаолияти, 
шунингдек, Марказий 
Осиё мамлакатлари 
касаба уюшмалари 
ҳамкорлигининг 
самаралари ҳақида 
сўзлаб берди.

Бугунги семинар жойларда ҳисо-
бот-сайловларни намунали тарзда ўт-
казиш масалаларига бағишланмоқда. 
Унда Давлат муассасалари ва жамоат 
хизмати ходимлари касаба уюшмаси 
Бухоро вилояти кенгаши тармоқ тизи-
мидаги корхона ва ташкилотлар вакил-
лари қатнашадилар. Шу муносабат би-
лан семинар қатнашчиларининг маж-
лисолди суҳбати қизийди. Суҳбатнинг 
асосий мавзуси ҳисобот-сайловларни 
ўтказиш тартибига киритилаётган ўз-
гартириш ва қўшимчаларнинг маз-
мун-моҳиятига қаратилган.       

– Сайловларга киритилаётган такомил-
лаштирилган тизимли ўзгаришлар бир қатор 
муаммоли масалаларга тугал ечим беради, – 
дейди суҳбат асносида Марказий банкнинг 
Бухоро вилояти бош бошқармаси  бошланғич 
касаба уюшма қўмитаси раиси Ҳотам Шаро-
пов. – Дублёр тушунчаси жорий этилаётга-
нидан хабарингиз бор. Авваллари амалдаги 
фаолиятда йиғилиш ўтказишда қўмита аъ-
золарининг баъзилари бирор сабаб билан 

йиғилишда иштирок этолмаслиги натижа-
сида айрим ҳолатларда кворум таъминлан-
масдан қоларди. Янги тартиб бўйича ҳар бир 
ходим ўзига дублёр танлайди. Қўмита аъзо-
лари ўзлари бўлмаганда уларнинг дублёри-
дан фойдаланиши қўмита йиғилишлари си-
фатли ўтказилишини таъминлайди. Бу эса 
фаолиятимизга бирмунча енгиллик беради.

– Албатта, бу каби ўзгаришлар тез орада 
ўзининг ижобий натижасини кўрсатади, – 
деб  Ҳотам Шароповнинг фикрларини тас-
диқлайди вилоят божхона бошқармаси каса-
бақўми Акмал Йўлдошев. – Қолаверса, ка-
саба уюшма ташкилотларининг раҳбарлик 
лавозимларига сайлов муқаррар равишда 
муқобиллик асосида ва яширин овоз бериш 
йўли билан ўтказилиши, икки ва ундан ор-
тиқ номзодлар кўрсатилиши, уларнинг ёш 
тоифаси ва гендер тенглиги инобатга оли-
ниши сайловчиларнинг танлов ҳуқуқини, 
шунингдек, очиқлик ва ошкоралик тамойил-
ларини мустаҳкамлашга хизмат қилади. 

Ушбу муҳим тадбирларга тайёргарлик 
кўриш ва уларни намунали ўтказиш учун 
барча тармоқ касаба уюшмаларида томо-
нидан ҳозирликлар кўрилмоқда.  Ҳисо-
бот-сайлов конференцияларини ташкил 

этиш, олиб бориш, бюллетенларни тўлди-
риш ва ҳоказо жараёнлар батафсил баён 
этилди. Ҳисобот-сайлов йиғилишлари 
ва конференцияларини меъёрий-ҳуқуқий 
ҳужжатларга қатъий риоя этган ҳолда ўт-
казилишини таъминлаш, мазкур масалада 
қуйи касаба уюшмалари ташкилотларига 
услубий ёрдам кўрсатиш ҳар бир юқори 
турувчи касаба уюшмалари вакилининг 
вазифаси экани қайд этилди.  

Cеминар иштирокчилари ҳисобот-сай-
ловлар ўтказишнинг такомиллашган тизими 
жорий этилаётгани ўз фаолиятларида янги 
босқични бошлаб беришини билдирдилар.

Шуни ҳам айтиш жоизки, бу йил Бухоро 
вилоятида 2300 га яқин бошланғич ташки-
лотда ҳисобот-сайлов йиғилиши ўткази-
лиши кўзда тутилмоқда.

Ўқув-семинар доирасида 2025 йил Ўз-
бекистон касаба уюшмалари ҳаракатининг 
120 йиллигини муносиб ўтказишга доир чо-
ра-тадбирлар дастурлари юзасидан йиғил-
ганларга тегишли маълумотлар тақдим 
этилди.

Дилдора ИБРОҲИМОВА
«ISHONCH» 

Ўзбекистон касаба уюшмалари Феде-
рацияси Бош кенгашининг 2024 йил 
21 декабрдаги «Ўзбекистон касаба 
уюшмалари Федерацияси тизими-
даги касаба уюшмалари ташкилот-
ларида ҳисобот-сайловларни ўтка-
зиш тўғрисида»ги қарорига кўра, 
жорий йилнинг февраль-апрель 
ойларида барча бошланғич ташки-
лотларда, май-июнь ойларида эса, 
туман ва шаҳарлар кенгашларида 
ҳисобот-сайловлар ўтказилиши бел-
гиланган. 

Ishonch 2025-yil 23-yaNVaR
PayshaNba

Сурхондарё вилоятида 381721 нафар аъзони ўз сафига бирлаштирган 2535 та бошланғич ка-
саба уюшма ташкилоти мавжуд бўлиб, ҳозир ҳисобот-сайлов конференцияларини ўтказиш 
бўйича ўқув-амалий семинар бўлиб ўтмоқда.

 тартиб-таомиллар тушунтирилди

Бу муҳим тадбирларга муносиб тайёргар-
лик кўриш, уларни уюшқоқлик билан таш-
кил этиш мақсадида Агросаноат мажмуи хо-
димлари касаба уюшмаси Тошкент вилояти 
кенгашида ўқув-семинар уюштирилди. Тад-
бирга 160 нафардан зиёд бошланғич касаба 
уюшмалари ҳамда туман кенгаши раислари, 
бош ҳисобчилар таклиф этилди. 

– Бундан аввалги ҳисобот-сайлов йиғи-
лишлари 2020 йилда, ўша пайтда пандемия 
бўлгани сабабли онлайн тартибда ўтказил-
ган эди, – деди ташкилий бўлим раҳбари 
Шоҳида Бегимқулова. – Орадан 5 йил ўтди, 
кўп ишлар амалга оширилди. Сафимиз кен-
гайди. Семинар давомида Ўзбекистон ка-
саба уюшмалари Федерациясининг Бош кен-
гаши қабул қилган Низом ва ундаги ўзгари-
шлар ҳақида зарур тушунчалар бердик. 

Йиғилиш сўнгида иштирокчилар ва таш-
килотчилар ўртасида савол-жавоблар бўлиб 
ўтди. 

Маълумот учун: бугунги кунда Агроса-

ноат мажмуи ходимлари 
касаба уюшмаси Тош-
кент вилояти туман кен-
гашларига аъзо бош-
ланғич ташкилотлар 
сони 258 та бўлиб, аъзо 
ходимлар сони 86 минг 
нафарни ташкил этади. 
Касаба уюшмалари-
нинг афзаллиги ва аҳа-
миятини тушунтириш, 
аъзолар сафини янада 
кенгайтириш бўйича му-
айян ишлар амалга оши-
риб келинмоқда.

Хусусан, яқинда Ўзбекистон Агро-
саноат мажмуи ходимлари касаба 

уюшмасининг вилоят бўйи-
 ча масъул ташкилотчиси 

 раислигида тармоқнинг ту-
ман, шаҳар кенгашлари 

ва бошланғич касаба 
уюшма ташкилоти 

раҳбарлари ишти-
рокида семинар 
ташкил этилди. 
Унда Агро-
саноат маж-
муи ходим-
лари касаба 
у ю ш м а с и 
Респуб лика 
к е н г а ш и -
нинг бош 
ҳисобчиси 
Т . Э г а м -
б е р д и е в , 
Ўзбекис тон 
касаба уюш-

малари Феде-
рацияси Сур-

хондарё ви-
лояти кенгаши 

раиси А.Аҳмедов ҳамда вилоятдаги тармоқ тизимига 
аъзо 65 та йирик корхона-ташкилотнинг бошланғич ка-
саба уюшма ташкилоти қўмитаси раислари иштирок 
этишди.

Семинарда вилоят кенгашининг ташкилий ишлар 
бўлими мудири Б.Муҳаммадиев томонидан иштирок-
чиларнинг ҳисобот-сайлов жараёнларига оид масала-
лар юзасидан саволларига жавоб ва тавсиялар берилди.

Жовли ХОЛМУРОДОВ,
Агросаноат мажмуи ходимлари касаба уюшмаси

Республика кенгашининг Сурхондарё вилояти 
бўйича масъул ташкилотчиси

етакчиликка 
муносиблар танлаб 

олинади
Касаба уюшмалари ҳаётидаги муҳим сиёсий жараён – ҳисобот-сайлов 

йиғилишларига пухта тараддуд кўрилмоқда. Жорий мавсумда илгариги-
ларидан мутлақо фарқ қилувчи сайлов жараёнларини ошкоралик руҳида ўт-

казишга зарур даражада шарт-шароитлар яратилмоқда. Агросаноат мажмуи 
ходимларининг Самарқандда бўлиб ўтган ўқув-семинарида айнан шу масала 
хусусида муфассал фикр юритилди.  

Семинарда Ўзбекистон касаба уюшмалари Федерацияси Самарқанд вилояти кенгаши 
раиси ўринбосари А.Абдусаидов, Агросаноат мажмуи ходимлари  касаба уюшмаси Рес-
публика кенгашининг Самарқанд вилояти бўйича масъул ташкилотчиси С.Ҳасанов, 
Республика кенгашининг ташкилий ишлар бўлими бош мутахассиси А.Абдуллаев 
ҳисобот-сайлов йиғилишлари ва конференцияларини  «Касаба уюшмалари тўғри-

сида»ги қонун,  Федерация ва тармоқ касаба уюшмалари уставларига, тизимда 
амалда бўлган  меъёрий ҳужжатларга қатъий риоя этган ҳолда ўтказили-

шини таъминлаш ҳамда ҳисобот-сайлов конференциясига оид ҳужжат-
ларни ўрнатилган тартибда тўғри расмийлаштириш бўйича тушун-

чалар бердилар. 
Расул СУЮНОВ, 

Агросаноат мажмуи ходимлари 
касаба уюшмаси Самарқанд шаҳар

 кенгаши  масъул ходими

Дилшод 
САЪДУЛЛАЕВ,

Агросаноат ходимлари
касаба уюшмаси Республика 

кенгашининг Тошкент  
вилояти бўйича масъул 

ташкилотчиси

ҳисоб бериш осон эмас

Ўзбекистон касаба уюшма-
лари Федерацияси Хоразм ви-
лояти кенгаши томонидан ту-
манларда ташкил этилаётган 
семинарларда айнан шу масала 
муҳокама қилинмоқда.

Янгибозор тумани ҳоким-
лиги мажлислар залида ўтказил-
ган семинарда тумандаги барча 
корхона ва ташкилотлар бош-
ланғич касаба уюшма қўмита-
лари раислари иштирок этдилар.

Вилоят кенгаши раиси Гул-
сара Қурбонбоева Янги Ўзбе-
кистоннинг янги касаба уюш-
малари  ҳаётида  туб бурилиш-

лар ва улкан ўзгаришлар юз 
берганини таъкидлаб ўтди. 
Ижтимоий шериклик кўла-
мини ошириш, ходимларнинг 
меҳнат соҳасидаги ҳуқуқла-
рига оғишмай риоя этилиши 
устидан жамоатчилик назора-
тини йўлга қўйиш, ходимлар ва 
уларнинг оила аъзолари ўрта-
сида маданий-маърифий, спорт 
ва соғломлаштириш  бора-
сида олиб борилаётган ишлар 
ҳақида тўхталди. Шунингдек, 
касаба уюшмалари нуфузи 
ошишида бошланғич ташки-
лотларнинг ўрни катталигини, 

етакчилардан ҳар доим фаол 
бўлиш, жамоа манфаатлари 
учун ўз ҳаловатидан кечиш та-
лаб қилинишини айтиб ўтди. 
Ҳисобот-сайлов йиғилиш лари 
ва конференцияларини тала-
блар даражасида ўтказишнинг 
аҳамияти, эътибор бериш керак 
бўлган жиҳатларга иштирокчи-
лар эътиборини қаратди.

Семинарда, шунингдек, Ўз-
бекистон касаба уюшмалари Фе-
дерацияси Хоразм вилояти кен-
гаши бўлим мудирлари, тармоқ 
касаба уюшмаларининг вилоят-
даги етакчилари иштирок этиб, 
бошланғич касаба уюшма қў-
мита раисларини қизиқтирган 
саволларга жавоб бердилар. 

Муҳаббат ТЎРАБОЕВА
«ISHONCH»

2025 йил касаба уюшмалари учун муҳим тарихий аҳамиятга 
эга. Барча босқичларда ўтказиладиган ҳисобот-сайловлар 
касабақўмлар зиммасига алоҳида масъулият юклайди. Шу 
сабаб мазкур жараёнга пухта ҳозирлик кўрилмоқда.

Ўзгаришлар 
нималардан иборат?

муҳим тадбирга тайёргарлик

Таҳлилчиларнинг тахминича, давлатнинг 
янги раҳбари 6 январь куни ўзининг ижти-
моий тармоқлардаги Truth саҳифасида тилга 
олган фикрларини амалга оширади.

Чунончи, улар орасида Канадага АҚШ-
нинг янги штати бўлиб кириш, Даниядан 
эса Гренландияни сотиб олиш таклифлари 
билан бир қаторда, Мексика бўғозини Аме-
рика бўғози номига ўзгартириш истаги, шу-
нингдек, Панама канали тақдири каби маса-
лалар бор.

Сайланган президентнинг фикрича, ак-
сарият канадаликлар Қўшма Штатларнинг 
51-штати бўлиб кириш орзусида яшаётган 
эмиш. 

Америкаликлар канадаликлар билан 
бирга солиқлари ихчам, савдо тарифлари бе-
кор қилинган, бир бутун ва буюк давлат яра-
тишлари мумкин эканликларини баён этиб 
чиққан эди.

Расмий-норасмий матбуоту турли тар-
моқлар бу мурожаатни қўлловчи, уни ин-
кор этувчи талайгина мулоҳазалар билан тў-
либ-тошди. 

Мазкур талаблар орасида давлат раҳбари 
Гренландия ҳақида кўпроқ гапирди ва ҳаётга 
татбиқ этилишига ишонмоқда.

– Гренландия – ақл бовар қилмас дара-
жадаги жой, мақсад амалга ошса, унинг аҳо-

лиси роса кўп фойда кўради, – деган эди 
Трамп.

АСлИДА, ТРАМП 
ГРЕНлАНДИЯ  НИ БИ-
РИНЧИ ПРЕЗИДЕНТ-
лИГИ ДАВРИДАЁҚ СО-
ТИБ ОлМОҚЧИ БЎлГАН 
ЭДИ. АМЕРИКА ЕТАК-
ЧИСИ ГАРРИ ТРУМЭН 
ҲАМ БУНДАН 80 ЙИл АВ-
ВАл ДАНИЯ ДАН  БУ МА-
САлАДА РАД ЖАВОБИНИ 
ОлГАН ЭДИ. БУ САФАР 
ЯНГИ РАҲБАР ОРОлНИ 
1,7 ТРИллИОН ДОллАРГА 
САВДОНИ ПИШИРИШ ЁКИ 
ГРЕНлАНДИЯНИ НАЗО-
РАТ ҚИлИШ УЧУН ҲАР-
БИЙ КУЧ ҚЎллАШНИ ИС-
ТИСНО ҚИлМАЯПТИ.

Конгресснинг Вакиллар палатасидаги 
Рес публикачилар Гренландия масаласида 
Дания билан музокаралар бошлаш учун қо-
нун лойиҳаси устида иш олиб борилаётгани 
ҳақидаги хабарлар ҳам йўқ эмас.

Дания ҳукумати эса ўзининг мухтор ҳу-
дудини сотмоқчи эмас. Гренландия раҳба-
рияти эса оролга нисбатан бўлаётган бу қа-
дар диққат-эътибордан мамнун ва Вашинг-
тон билан ҳамкорликни кенгайтиришга 
мойил эканини сездириб қўймоқда.

Сўнгги ҳафтада ўтказилган жамоат фи-
крига кўра, 57,3 фоиз гренландия ликлар 
америкалик бўлиш истагини билдирдилар. 
Сўровда қатнашган 37,4 фоиз аҳоли АҚШ 
таркибига киришга қарши, 5,3 фоизи эса бу 
масалада бир тўхтамга келмаганини айтган.

Гренландиянинг Дания билан муно-
сабати анча таранг. 1979 йилгача орол 
қиролликнинг мустамлакаси эди. 2008 
йилга келиб, мухторият ҳудудини мус-
таҳкамлаб олгани билан мустақилликка 
эриша олмаган. Аммо, шунга қарамай, 
Копенгаген Гренландиянинг кўплаб ҳаё-
тий жабҳаларини назоратда ушлаб кел-
моқда. 

БугуН...
ламда

20 январь куни АҚШда 47-президент Дональд 
Трамп расман иш бошлади. У лавозимга киришиш 
маросимида ички ва ташқи сиёсат, мамлакатнинг 
келажаги тўғрисида атрофлича фикр юритди. Ас-
лида Трамп президентлик сайловларида ғалаба 
қозонгандан буён ҳам бир неча бор қатор мамла-
катларга турли даъволар билан мурожааат қилиб 
келаётган эди. Президентликнинг илк чиқишида 
ҳам Мексика бўғози номини ўзгартириш ва Панама 
каналини қайтариб олиш масалалари яна бир бор 
кўтарилди.

совуқ орол

ҳисобот-сайловлар: сарҳисоб, натижа, таҳлил

Инсон гапиришни ўрганиши учун икки йилга муҳтож бўлади. 
Жим туришни ўрганиши учун эса, эллик йил керак.

Эрнест ХЕМИНГУЭЙ

Ҳар сафар мустақиллик ҳақида гап кўта-
рилганда, Дания Гренландияга қиролликка ке-
либ-кетиш, таълим олиш ва бошқа шу каби 
 ҳаётий муҳим тақиқлар жорий қилиниши би-
лан огоҳлантиради.

Аслида, Даниядан ажралиб чиқиш қонун-
чиликда белгилаб қўйилган, бунинг учун халқ 
овоз бериши керак, холос. Гренландиянинг эса 
иқтисоди ночор, ҳануз Копенгагенга боғлиқ, 
ҳар йили 500 миллион евро миқдорида субси-
дия олиб туради.

Гренландия АҚШга қўшиладиган бўлса, 
саноат ва инфратузилмаси учун йирик инве-
стиция олиш, шунингдек, шимолий кенглик-
ларда ўзининг мудофаа ва мониторинг тизи-
мини мус таҳкамлаш имкони яратилади.

Дональд Трампни Гренландия, аввало, ўзи-
нинг жуғрофий-сиёсий жойлашуви билан жалб 
қилади. Орол Арктиканинг стратегик муҳим 
ерида жойлашган. Қўшма Штатларнинг «совуқ 

уруш» давридан оролнинг Питуффик деган жой-
ида қолиб келаётган ҳарбий базаси бор. 

ОРОл – ЕВРОПАДАН ШИ-
МОлИЙ АМЕРИКАГА 
ЎТИШ УЧУН ЖУДА ҚУлАЙ 
ЙЎлАК. БУНИНГ УСТИГА, 
АҚШ БАНДАРГОҲлАРИ-
ДАН ОСИЁ-ТИНЧ ОКЕАНИ 
МИНТАҚАСИ МАМлАКАТ-
лАРИ, АЙНИҚСА, ЯПОНИЯ-
 ГА БОРАДИГАН КЕМАлАР 
ЙЎлИНИ БИР НЕЧА МИНГ 
КИлОМЕТР  ГА ҚИСҚАРТИ-
РАДИ. 

Гренландия бой ерости бойликларидан 
мосуво эмас. Анортозит, сапфир ва рубин қа-
зиб олинади. 2021 йилда никель, платина, 

мис ва кобальтнинг йирик конлари топилган. 
Шунинг дек, смартфондан тортиб, то ҳарбий 
қирувчи учоқлар ишлаб чиқаришда фойдала-
ниладиган ноёб стратегик муҳим хомашё бой-
ликлари ҳам бор.

Орол ҳудудининг 80 фоизи музликлардан 
иборат экани ҳисобга олинса, бу бойликларга 
осонликча эришиш мумкин эмаслиги англа-
шилади. 

Гренландияга қисқача саёҳатни шу ерда 
тўхтатиб, Трампнинг оролни сотиб олишдан 
асл мақсади ҳақида икки оғиз гапириб ўтсак. 
Давлатнинг янги раҳбари АҚШ учун Фран-
циядан луизиана (1803й.), Россиядан  Аляска 
(1867й.), Испаниядан Флорида (1819й.), Мек-
сикадан Техас (1848й.) ва Гадсден (1854й.), 
Даниядан Виргиния ороллари (1917й.)ни со-
тиб олган президентлар сингари тарихда қо-
лишни истайди.

Сўнгги бор Қўшма Штатлар ўз ҳудудини 
1947 йилда кенгайтиришга муваффақ бўлган. 

Ўшанда Гарри Трумэн  Иккинчи жаҳон уру-
шида Япониянинг мағлубия-
тидан кейин Тинч океандаги 
унча катта бўлмаган орол-
ларни қўшиб олган эди.

Бу сафарги ҳудуд-
ларни кенгайтиришга ури-
ниши натижаларидан кўп 
вақт ўтмай воқиф бўлсак, 
ажаб эмас...

устидаги қизғин баҳс

Гапнинг очиғини айтганда, оддий чиқиндини бел-
гиланган жойга ташлаш борасидаги маданиятимиз 
мақтангулик даражада эмас. Машина ойнасидан отиб 
юбориладиган елим идишлар, сигарета қолдиқлари, 
гавжум жойлар ёки дам олиш ўриндиқлари атрофи-
даги писта пўчоқлари, канал, сой, ариқ ёқаларидаги 
чиқинди уюмлари сўзимизнинг исботи бўла олади. 
Ваҳоланки, бу ҳақда кўп ва хўб айтилган, айтиляпти, 
ёзилган ва ёзиляпти. Аммо…

Бу муаммонинг ечимлари турли жиҳатларга боғлиқ. Улардан 
бири сифатида чиқиндиларни қайта ишлашни кўрсатиш мумкин. Бу 
борада олиб борилаётган ишлар хусусида тажрибадан келиб чиққан 
ҳолда сўз юритганимиз маъқул. Зотан, чиқинди муаммоларини бар-
тараф этиш, айниқса, уларни қайта ишлаш бугун устувор вазифа-
лардан бирига айланди. Ҳатто, бу соҳага иқтисодиётнинг асосий 
ҳалқаларидан бири сифатида қаралмоқда.

Тўғри, авваллари ҳам ушбу йўналиш эътиборда бўлган, баъзи 
 саъй-ҳаракатлар қилинган. Аммо у бугунгидек долзарб аҳамият касб 
этмаган. Соҳа мутахассислари, технология етишмовчилиги каби важ-
лар туфайли иш бир жойда депсиниб тураверган. Ҳозир эса вазият ўз-
гарди. Чиқиндини қайта ишлаш бўйича муҳим қадамлар ташланяпти, 
хорижий тажрибалар ўрганилиб, амалиётга татбиқ этиляпти.

14 МИЛЛИОН ТОННА чИҚИНДИ
Юртимизда йилига 14 миллион тонна чиқинди ҳосил бўлади, 

лекин уларнинг атиги 4-5 фоизи қайта ишланади. Чиқинди полигон-
ларидан 7 миллион тоннадан зиёд иссиқхона газлари атмосферага 
тарқалади, 43 минг тонна заҳарли фильтратлар ер остига синггади.

МАСАлАН, 2024 ЙИлНИНГ 9 ОЙИ ДАВОМИДА 
10,9 МИллИОН ТОННА МАИШИЙ ЧИҚИНДИ ҲО-
СИл БЎлГАН. ШУНДАН 473,5 МИНГ ТОННАСИ 
РЕСПУБлИКАМИЗДА ФАОлИЯТ ЮРИТАЁТГАН 
307 ТА КОРХОНА ТОМОНИДАН ҚАЙТА ИШлАН-
ГАН. БУ УМУМИЙ ЧИҚИНДИ МИҚДОРИНИНГ 
БОР-ЙЎғИ 4,3 ФОИЗИ УТИлИЗАцИЯ ҚИлИНГА-
НИНИ БИлДИРАДИ. ҚАЙТА ИШлАНГАН ЧИҚИН-
ДИлАР АСОСАН ПОлИЭТИлЕН, ҚОғОЗ, ШИША, 
ТЕКСТИль, ТЕХНИК МОЙлАР ҚОлДИҚлАРИ, 
МЕТАлл, АВТОШИНА ВА РЕЗИНА МАҲСУлОТ-
лАРИ УлУШИГА ТЎғРИ КЕлГАН.

Рақамлардан кўриниб турибдики, соҳада ҳали амалга ошири-
лиши лозим бўлган вазифалар талайгина. Президентимиз 2024 йил 
4 январда имзолаган «Чиқиндиларни бошқариш тизимини такомил-
лаштириш ва уларнинг экологик вазиятга салбий таъсирини камай-
тириш бўйича чора-тадбирлар тўғрисида»ги фармон айнан шу мақ-
садда қабул қилинди. Унда соҳада йиллар давомида тўпланиб қол-
ган қатор муаммоларга аниқ ечимлар кўрсатиб ўтилди.

Биргина мисол. Маълумки, шу пайтгача тиббиёт чиқиндилари 
махсус бункерларда ёқиб юбориларди. Оқибатда атмосфера ҳавоси 
юқори даражада ифлосланарди. Бу, ўз навбатида, аҳоли орасида 
турли касалликлар келиб чиқишига сабаб бўлаётган эди. 

Давлатимиз раҳбарининг 2024 йил 17 июлдаги «Тиббиёт чиқин-
диларидан муқобил иссиқлик энергияси ишлаб чиқариш» инвести-
ция лойиҳасини амалга ошириш чора-тадбирлари тўғрисида»ги 
қарори билан ушбу муаммо ижобий ҳал этилди. Яъни тиббиёт 
чиқиндиларини ёқиш орқали муқобил иссиқлик энергияси ишлаб 
чиқариш бўйича АҚШнинг «Саяр» компанияси томонидан инвести-
ция лойиҳаси амалга ошириладиган бўлди. У рўёбга чиқса, зарарли 
газлар, аҳоли ўртасидаги турли касалликлар камаяди.

Шунингдек, 2024-2026 йилларда қаттиқ маиший чиқиндиларни 
саралаш тизимини босқичма-босқич ташкил этиш белгиланган эди. 
Унга кўра, биринчи босқичда Тошкент, Ангрен, Андижон, Бухоро 
ва Термиз шаҳарлари ҳамда Тошкент туманидаги кўп қаватли уй-
лар жойлашган ҳудудларда чиқиндиларни «қайта ишланадиган», 
«қайта ишланмайдиган» ҳамда «озиқ-овқат» тоифаларига ажратган 
ҳолда йиғиш ташкил этилди. Бу турдаги чиқиндилар саралаб, ажра-
тиб олингандан кейин чиқиндиларни қайта ишлашнинг қуйидаги 
босқичлари амалга оширилади:

 – чиқиндиларни тўплаш;
 – саралаб, иккиламчи хомашё олиш;
– иккиламчи чиқиндидан гранула, қоғоз ўрам, суюқ гулқоғоз, 

шиша ва бошқа маҳсулотлар тайёрлаш.

ХОРИЖИй ТАЖРИБА ҚАНДАй?
Гап чиқиндини қайта ишлаш ҳақида кетаркан, хорижий тажри-

бага тўхталмасликнинг иложи йўқ. Масалан, Германияда чиқин-
дини қайта ишлайдиган тахминан 100 та завод бор. Уларнинг йил-
лик қуввати 25 милллион тонна. Францияда 130 та (йиллик қуввати 
тахминан 12 миллион тонна), Швецияда 37 та (йиллик қуввати 7 
миллион тонна), Жанубий Кореяда 50 та (йиллик қуввати 10 мил-
лион тонна), Японияда 300 дан ортиқ (уларнинг йиллик қуввати 10 
миллион тонна) корхона мавжуд. Японияда чиқиндиларни сақлаш 
полигонлари учун жой масаласи катта муаммо бўлгани боис уни 
қайта ишлаш ҳамиша долзарб аҳамият касб этган. Мамлакат фуқа-
ролари чекланган имкониятлардан унумли фойдаланиб, чиқинди-
ларни саралаш орқали шундай тизимни йўлга қўйганки, бунда ҳар 
бир ҳудуднинг ўз талаб ва тартиблари бор. Яъни тўртта муҳим қо-
ида ҳамиша амалда бўлган – чиқинди қоғоз, пластик, металл ва 
бошқа кўринишларда эмас, аксинча, ёнувчан, ёнмайдиган, қайта 

ишланадиган ҳамда катта ҳажмли турлар бўйича фарқланади. Улар-
нинг ҳар бири учун алоҳида рангли пакетлар бўлиб, қайсидир хо-
надон бу тартибга амал қилмаса, махсус транспорт воситаси унинг 
чиқиндисини қолдириб кетади. 

Гап маиший жиҳозлар ҳақида бўлса, ёндашув янада қатъий-
лашади. Масалан, уларни олиб кетиш учун ортиқча пул тўланади. 
Яъни эски музлаткични шунчаки эшик олдига чиқариб қўйиш би-
лан масала ҳал бўлмайди. Аксинча, бундай ҳолатда уй эгаси яхши-
гина жаримага тортилади. Тўғри йўл бу – дўконга бориб, истеъмол-
дан чиққан товар учун махсус талон олиш ва техникани белгиланган 
жойга олиб бориб қўйиш. Японлар худди шу тажриба ортидан йи-
лига 1 миллион тонна рангли металлга эга бўлишмоқда.

Энди йиғилган чиқиндиларни қайта ишлаш ҳақида. Бу борада 
мамлакат хорижнинг энг илғор тажрибаларини умумлаштирган. 
Чиқиндининг салмоқли қисми табиатга зарар етказмаган ҳолда ёқиб 
юборилади. Улар қўллайдиган усулга кўра, чиқинди 1200 даража 
ҳароратда эритилади. Натижада ёқилган 30 тонна чиқиндидан 6 
тонна атрофида кул қолади. Ундан қурилиш учун ғишт ишлаб чиқа-
рилади. Айниқса, ёнмайдиган чиқиндилардан иншоотлар пойдевор-
ларини барпо этишда японлар катта тажриба тўплашган.

Хитойнинг чиқиндиларни энергияга айлантириш (WтЕ) лой-
иҳаси муҳим компонентдир. Яқин йилги ҳисоботларга кўра, Хи-
тойда 300 дан ортиқ фаол WтЕ заводи мавжуд. Улар йилига 100 мил-
лион тоннадан ортиқ чиқиндиларни (МСW) қайта ишлаш имконига 
эга.

Ҳозир Шензҳен яқинида қурилаётган энг йирик WтЕ заводида 
кунига 5 минг тонна чиқинди қайта ишланади. Ушбу объект тах-
минан 20 миллион нафар кишига хизмат кўрсатиб, катта миқдорда 
электр энергия  си ишлаб чиқаради.

УМУМАН ОлГАНДА, ХИТОЙ ҲАР ЙИлИ ТАХ-
МИНАН 400 МИллИОН ТОННА МСW ИШлАБ 
ЧИҚАРАДИ ВА БУ ШАҲАРлАРНИНГ РИВОЖлА-
НИШИГА СЕЗИлАРлИ ДАРАЖАДА ТАъСИР КЎР-
САТИШИ КУТИлМОҚДА. ҲУКУМАТ 2030 ЙИлГА 
БОРИБ, ЧИҚИНДИлАРНИНГ 50 ФОИЗГА ЯҚИ-
НИНИ ЁҚИШНИ МАҚСАД ҚИлМОҚДА, БУ ЭСА 
ЧИҚИНДИлАРНИ БОШҚАРИШДА лАНДФИл-
лАРДАН ЁҚИШГА ЎТИШ СТРАТЕГИЯ СИНИНГ 
БИР ҚИСМИДИР. ХИТОЙ ҲУКУМАТИ БИОГАЗ 
ИШлАБ ЧИҚАРИШ БЎЙИ  ЧА ЎЗ ОлДИГА ЖИД-
ДИЙ МАҚСАДлАР ҚЎЙГАН: 2025 ЙИлГА БОРИБ, 
10 МИллИАРД КУБ МЕТРДАН ОРТИҚ БИОГАЗ 
ИШлАБ ЧИҚАРИШ ВА 2030 ЙИлДА БУ РАҚАМНИ 
20 МИллИАРД КУБ МЕТРГАЧА ОШИРИШ. БУ 
ЙИлИГА 300 МИллИОН ТОННА ЭКИН ЧИҚИН-
ДИлАРИ ВА 200 МИллИОН ТОННА ҲАЙВОН 
ЧИҚИНДИлАРИНИ ҚАЙТА ИШлАШНИ ТАлАБ 
ҚИлАДИ. ҲОЗИР БИОГАЗ ИШлАБ ЧИҚАРИШ 
МИҚДОРИ 100 МИллИОН КУБ МЕТРНИ ТАШКИл 
ЭТИШИ УШБУ СОҲАДА КАТТА ЎСИШ ИМКО-
НИЯТлАРИ БОРлИГИНИ КЎРСАТАДИ.

Сингапурда чиқиндиларни ажратиш тизими 2014 йилда тўлиқ 
йўлга қўйилган. Барча кўпқаватли уйларда иккита чиқинди қувури 
мавжуд. Улар мустаҳкам ҳимояланган бўлиб, ортиқча нохуш ҳидлар 
пайдо бўлишига ва ҳашаротлар тўпланишига йўл қўймайди. Ҳар 
бир хонадон ошхонасидан ўша қувурларга дарча очилган. Унинг 
биттасига қайта ишланадиган маҳсулотлар (шиша, пластик, қоғоз 

ва картон), иккинчисига қайта ишлашга яроқсизлари ташланади.
Қувурлар ерости йўли орқали марказий ва ягона чиқиндихонага 

боради. Бу усулнинг амалиётга татбиқ этилиши чиқиндини ташиш 
учун сарфланадиган йўл харажатлари сезиларли даражада қисқари-
шига олиб келади. Утилизацияга яроқли чиқиндилар қайта ишла-
нади, яроқсизлари ёқилади, қолган куйинди Сингапурдан 8 кило-
метр узоқликдаги сунъий оролга олиб борилади. У бир қарашда 
ҳечам чиқинди полигонига ўхшамайди. Чунки орол сувни ифлос-
лантирмаслик учун махсус тўрдевор билан ўралган. Қолаверса, бу 
ердаги сув ва ҳавонинг тозалиги мунтазам равишда мониторинг қи-
либ борилади.

БУНДАЙ УСУллАРДАН АМЕРИКА, ШВЕцИЯ, 
ШВЕЙцАРИЯ, ФРАНцИЯ КАБИ ДАВлАТлАР 
ҲАМ УНУМлИ ФОЙДАлАНМОҚДА. АМЕРИ-
КАДА УШБУ САНОАТ ФОЙДАлАРИ ВА ИҚТИСО-
ДИЙ ЖИҲАТлАРИ БЎЙИЧА КЎПлАБ СТАТИС-
ТИК МАълУМОТлАР ВА МИллИАРДлАБ ПУл 
АЙлАНМАСИ МАВЖУД. ЖУМлАДАН, АҚШ БУ-
ГУНГИ КУНДА ДУНЁДАГИ ЭНГ ЙИРИК ҚОРА 
ТЕМИР ҚОлДИҚлАРИ ЭКСПОРТЧИСИ ҲИСОБ-
лАНАДИ. ПлАСТМАССА, РЕЗИНА, ТЎҚИМАЧИ-
лИК, ШИША, ҚОғОЗ ВА ЭлЕКТРОНИКА ҚОл-
ДИҚлАРИНИ ҚАЙТА ИШлАШ БУ ДАВлАТГА 
ЙИлИГА 116 МИллИАРД ДОллАРДАН ЗИЁД 
ИҚТИСОДИЙ ФОЙДА КЕлТИРАДИ ВА УШБУ СА-
НОАТ ТУФАЙлИ 534 МИНГГА ЯҚИН ИШ ЎРНИ 
ЯРАТИлАДИ. 

Швед уйларида ҳосил бўлган чиқиндиларнинг тахминан 99 фо-
изи қайта ишланаркан. Масалан, қадоқланган маҳсулотларни сотиб 
олганлар бир неча цент кўпроқ ҳақ тўлашади. Ўша маҳсулот истеъ-
мол қилингандан сўнг қадоқлар ишлов бериладиган қайта ишлаш 
станциясига олиб борилади ва тўланган пул қайтариб олинади.

Яна бир қизиқ тажриба. Швейцарияда янги уй-жойга кўчиб ўт-
ган кишига почта орқали чиқинди билан қандай муносабатда бў-
лиш, нимани қачон ва қаёққа ташлаш кераклиги ҳақида қўлланма 
жўнатиларкан. Ҳар бир хонадонда чиқиндини турига қараб саралаш 
учун махсус контейнер мавжуд. Бундай контейнерлар рангига қа-
раб таснифланади. Қайта ишланадиган чиқинди алоҳида ажрати-
лади, қайта ишланмайдигани махсус халтага солиниб, белгиланган 
жойга обориб ташланади. Швейцарияда чиқиндининг 80 фоизи тў-
лиқ қайта ишланади. Рухсат этилмаган ҳудудга чиқинди улоқтирган 
шахс катта миқдордаги жаримага тортилади. 

Францияда қайта ишланмайдиган чиқиндиларни ёқиш учун 130 
га яқин заводлар мавжуд. Ёқиш жараёнида ҳосил бўлган иссиқлик 
уйларни иситишга йўналтирилади. Кули йўл қурилишига ишлати-
лади. Айрим корхоналар ер остида жойлашган бўлиб, тутун, бадбўй 
ҳид тарқатмайдиган технологиялар билан жиҳозланган.

ИШЛАР ҚАчОН ЎЗ НАТИЖАСИНИ БЕРАДИ?
Гапнинг пўсткалласини айтганда, дунё статистикаси чиқинди-

ларни қайта ишлаш иқтисодиётга катта фойда келтиришини кўрсат-
моқда. 

Тўғри, булар ҳар тарафлама ривожланган, иқтисодий кўрсаткичи 
баланд давлатлар ҳисобланади. Уларни ўзимиз билан таққослаш 
ақлга сиғмайди, дея эътироз билдириш мумкин. Аммо шуни унут-
маслик керакки, улар ҳам бугунги даражага осонликча етиб келма-
ган. Ишлаш, хато қилиш, йўқотиш, топиш, тажриба орттириш на-
тижасида эришган. Биз ҳам ана шу тажрибалардан фойдалансак, 

шубҳасиз, юқори марраларни забт этамиз.
Бизнинг яна бир ютуғимиз шундаки, мазкур масалага ён-атро-

фимиздаги қўшни давлатлардан олдин жиддий киришдик ва оз-
ми-кўпми тажриба тўпладик.

Дарвоқе, яна бир гап. 2024 йилнинг октябрь ойида Президен-
тимиз маиший чиқиндиларни қайта ишлаш, улардан электр энер-
гияси ва маҳсулот ишлаб чиқариш лойиҳалари билан танишиши 
асносида Экология, атроф-муҳитни муҳофаза қилиш ва иқлим ўз-
гариши вазирлиги томонидан хорижий инвесторлар билан ҳамкор-
ликда ишлаб чиқилган қатор режалар тақдим қилинди. 

Қайд этилишича, қарийб 1,3 миллиард долларлик инвестиция-
ларни жалб этган ҳолда 8 та чиқинди ёқиш заводи қуриш ҳамда 
Оҳангарон полигонида чиқинди газини қайта ишлаш режалашти-
рилган. Ушбу заводлар Марказий Осиёда ягоналиги билан ажралиб 
туради. Масалан, Хитойнинг «CAMC Engineering» компаниясининг 
350 миллион долларлик тўғридан-тўғри инвестицияси эвазига Ан-
дижон ва Тошкент вилоятларида 2 та завод барпо этилади. Уларда 
кунига 4 минг тонна чиқинди қайта ишланиб, йилига 630 миллион 
киловатт соат электр энергияси ишлаб чиқарилади.

Бу соҳага Хитойнинг бошқа бир компанияси – «Shanghai SUS 
Environment» ҳам қизиқиш билдирган. У 310 миллион доллар миқ-
дорида тўғридан-тўғри инвестиция киритиб, Самарқанд ва Қашқа-
дарё вилоятларида 2 та завод қуришни режалаштирган. Уларда ку-
нига 3 минг тонна чиқинди қайта ишланиб, йилига 480 миллион ки-
ловатт соат электр энергияси олинади.

БИРлАШГАН АРАБ АМИРлИКлАРИНИНГ 
«TAdWEEr GroUP» КОМПАНИЯСИНИНГ 
200 МИллИОН ДОллАР МАБлАғИ ЭВАЗИГА БУ-
ХОРО ВА НАВОИЙ ВИлОЯТлАРИ УЧУН БИТТА 
ЗАВОД ҚУРИлАДИ. У КУНИГА 
1500 ТОННА ЧИҚИНДИНИ ҚАЙТА ИШлАШ 
ВА ЙИлИГА 363 МИллИОН КИлОВАТТ СОАТ 
ЭлЕКТР ЭНЕРГИЯСИ ИШлАБ ЧИҚАРИШ ҚУВВА-
ТИГА ЭГА БЎлАДИ.

Корея Республикасининг «Sejin» компанияси иштирокидаги 
лойиҳа ҳам жуда муҳим. Унга кўра, 55 миллион доллар ҳисобига 
Оҳангарон туманидаги маиший чиқинди полигонида ҳосил бўлади-
ган газдан муқобил электр энергияси олиш йўлга қўйилади. Унинг 
қуввати 16 мегаватт бўлиши кўзда тутилган.

Умуман, лойиҳалар натижасида қаттиқ маиший чиқинди-
лардан оқилона фойдаланиш таъминланади. Йилига 4,7 мил-
лион тоннадан ортиқ чиқинди ёқилиб, 2,1 миллиард киловатт 
соат электр энергияси ишлаб чиқарилади. 97 миллион АҚШ дол-
лари қийматидаги электр энергияси сотилади. Шунингдек, бу-
лар орқали 152 миллион куб метр табиий газ иқтисод қилинади 
ҳамда 2,4 миллион тонна иссиқхона газлари камаяди. 1200 та 
янги иш ўрни яратилади.

Мазкур лойиҳалар 2025-2027 йилларда Ан-
дижон, Бухоро, Жиззах, Қашқадарё, Навоий, 
Наманган, Самарқанд, Сирдарё, Фарғона, 
Тошкент вилоятлари ва Тошкент шаҳрида 
амалга оширилиши режалаштирилган.

Демак, бу борадаги ишлар янада жа-
даллашмоқда. Агар ҳаммаси тегишли 
ҳужжатлар, йўл хариталари ва дастурларда 
белгиланганидек амалиётга татбиқ этилса, 
бизни хурсанд қиладиган натижалар узоқ 
куттирмайди. Акс ҳолда уринишларимиз 
зое кетиши мумкин.

«Яшил иқтисодиёт» тараққиёти йўлида

чи     итгақ 

Ғуломжон 
МИРАҲМЕДОВ

«ISHONCH»

Одамгарчилиги бор мард киши ўзидан ва ўзиники эканлигига ҳеч ким
тортишиб ўтирмайдиган нарсадан бошқасига эгалик қилмайди. 

Абу Райҳон БЕРУНИЙ

чи       инди эмас, 

Аброр ХОН

даромад манбаи деб қарасак...

ҲАФТАДА САККИЗ КУН 
ИШЛАйДИгАН ИШХОНА

Ҳамма ҳам айтавермайдиган, аммо 
кўпчилик эшитган бир гап бор: «Касал-
хонага борсанг, ҳаммани касал, бозорга 
борсанг, ҳаммани соғ деб ўйлайсан».

Яна бир гап борки, уни ҳамма эшит-
ган ва кўпчилик айтган ҳам: «Эҳ, ҳозирги 
ёшлар...».

Тан олайлик, кўча-кўйда айрим 
ўғил-қизларнинг беўхшов, бемаъни қи-
лиқларидан, ижтимоий тармоқлардаги 
«вайн», «прикол», «батл» ва «суҳбат»лар-
дан илон ҳам пўст ташлайди. Аммо... 

Юртимизда шундай ёшлар ҳам борки, 
уларга ҳар жиҳатдан ҳавас қиласиз. Улар 
ҳар доим интилишда, изланишда. Олий 
ҳамда эзгу мақсадлари сари дадил қа-
дам ташлаётган бундай ёшлар қаерга 
боришни ва нималар билан  машғул бў-
лишни яхши билишади... 

Тошкентнинг қоқ марказида, метро-
нинг «Мустақиллик» бекатига жудаям яқин 
жойда салобатли ва кўркам бир бино бор. 
Агар бу бинони ишхона деб таърифлайди-
ган бўлсак (кўпчилик учун ишхона ҳам), у 
дам олиш кунларисиз, яъни шанба ва як-
шанба кунлари ҳам эрталабки соат 8:00 дан 
тунги соат 23:00 гача ишлайди, яна танаф-
фусларсиз. Зўр-а!

Меҳнат қонунчилиги бўйича ода-
тий иш вақти 8 соатдан иборат. Юқо-
рида манзили қайд этилган маскан эса, 
бир кунда 15 соат фаолият кўрсатади ва 
бунда ҳеч қандай қонун ёки қоидабузар-
лик йўқ. Ҳаммаси ёшлар учун! 

Бу ҳаётда ҳамма нарса (албатта, ке-
лажак ҳам) тўғри танловга боғлиқ. Шу 
ўринда танлов ҳақида таққос. Яъни ким-
лардир соат 23:00 гача тунги клублар-
дан бери келолмай, уларни «обод қилса», 
кимлардир ўша вақтгача сергавжум ва се-
вимли манзилдан нари кетолмай, ўз кела-
жагини обод қилаётган бўлади.

«МАгНИТ»ЛИ МАНЗИЛ
Оҳанрабодек ўзига тортадиган бу 

манзилни обдон айланиб чиқдим. Ёшлар 
учун яратилган шарт-шароитлар ва им-
кониятлар аъло даражада. Ходимларнинг 
айтишича, бу ердаги кутубхона ва ки-
тоб дўконида 300 га яқин номдаги жами 
10 мингдан ортиқ китоб бор экан. Бола-
лар адабиёти, ўзбек ва жаҳон адабиётига 
оид китоблар, турли фанларга тегишли 
қўлланмалар жавонларга дид билан те-
риб қўйилган. Инглиз тилидаги китоблар 
тўғридан-тўғри Буюк Британиядан кел-
тирилар экан.

Биринчи қаватда жойлашган китоб 
дўкони ҳудудида 80 ўринли махсус жой 
қилинган. Бу ерда ёшлар эрталабдан кеч-
гача мутолаа ва фан билан машғул бў-
лиши, зарурат туғилганда, турли мавзу-
ларда тадбирлар ўтказиш мумкин.

Деворлар ва жавонлар... Уларнинг 
ёнидан шунчаки ўтиб кетолмайсиз. 
Чунки уларга ўзбекнинг адабиёт, санъат 
ва илм-фандаги даҳолари, улуғларининг 
портретлари санъат даражасида чизил-
ган. Узоқ ва яқин ўтмишда яшаб ўтган 
улуғ инсонлар бугунги ёшларни етуклик 
сари ундаётгандек, уларни дунёвий илм-
ларни эгаллашга даъват этаётгандек гўё...

ИЛҲОМБАХШ 
ИМКОНИяТЛАР

Номига монанд маҳобатли бу сарой-
нинг иккинчи қаватига кўтарилсангиз, 
биринчи қават таассуротлари бир зум 
унутилади: «Эҳ-ҳэ, шунча одам»...

Очиғи, кўрганимиз ва кўниккани-
миз шуки, одатда биз (тўй-маросим, тад-
бирлар ўз йўлига) асосан емакхоналарда 
кўпчиликка дуч келамиз ва баъзан жой 
бандлиги боис кутамиз ҳам. Бу ерда эса...

Ёшлар учун кутубхона ҳудудида 500 
кишилик жой, зал қилинган. Бежирим 
ва юмшоқ диванлар, ўзгача дизайндаги 
стол-стуллар асосан икки кишига мўл-
жалланган. Мақсад – бир-бирига халал 
бермаслик. 

«Таклиф қанча кўп бўлса, талаб ҳам 
шунча кўп бўлади», деган иқтисодий та-
мойилни кўпчилик яхши билади. Агар 

ўша таклифлар ҳар жиҳатдан сифатли ва 
замонавий бўлса-чи? 

Маълумотларга кўра, бу масканга бир 
кунда 2000 га яқин ёшлар келиб, соатлаб 
қолиб кетар экан. 2000 ҳазилакам кўрсат-
кич эмас, албатта.

Хўш, ёшлар нима учун бу ерга кўп ке-
лишади? Сабаби нима?

Ҳамма гап ўша таклифда, яъни хил-
ма-хил таклиф ва ташаббусларда.

Ёшларнинг севимли маскани бўлмиш 
бу саройга кимдир китоб ўқиш, ким-
дир тил ўрганиш учун борса, кимлардир 
турли тўгаракларга қатнайди. Масалан, 
«Аниматорлар» тўгарагида ўғил-қизлар 
анимация сир-асрорларини ўрганишса, 
«Ибрат дебат» гуруҳида қизиқарли 
мулоқот қилиш, фикр-мулоҳаза-
ларни эркин ва асосли баён 
этиш бўйича кўникмага эга 
бўлишади. «Фитрат-Ме-
диа» гуруҳида эса, турли 
мавзуларда подкастлар, 
лавҳалар, кўргазмалар 
тайёрланар экан. 

Юртимизда кулол-
чилик азал-азалдан ри-
вожланган. Қўли гул уста-
ларимиз ўз ишлари ва ижод-
лари билан дунёга танилган. 

Ёшларни чорлайдиган мас-
канда кулолчилик тўгараги ҳам 
ташкил этилган экан. Ким бил-
син, балки яқин келажакда «Ку-
лолчилик академияси»дан ўз 

ишининг ҳақиқий усталари етишиб 
чиқар.

Айтганча, ёш аниматорлар шу 
кунгача бир нечта мультфильм ҳам 
яратишибди, қойил.

«Ошқозон эрталабки шоҳона 
нонуштани кечқурун тан ол-
майди», деган нақл бор. Яъни 
эрталаб бақувват нонушта қил-
ган бўлсангиз, тушлик пайти 
билинмас, аммо кечгача чидаш 
қийин. 

Юқорида айтдик, бу ерда 
эртадан-кечгача бўладиган 
«бекорчи»лар кўп. Улар «бўш 
қопни тўлдириш» учун нима 
қилишади? Бу борада муаммо 
йўқ. Биринчидан, улар ўзлари 
билан егулик олиб келишлари 
мумкин, иккинчидан эса, бу ер-
даги дўконда деярли ҳамма нарса 
муҳайё. Бемалол еб-ичиб, шуғулла-
ниб ўтириш мумкин. 

 
СУҲБАТДА ОчИЛгАН СИР

Ўн-беш нафар ўғил-қиз билан суҳбат-
лашиб, шунга амин бўлдимки, улар вақт-
нинг қадрига етаётган, ўз келажагини 
кўраётган ёшлар. Улар учун бу маскан – 
иккинчи уй! Бу уйга китобга ошно бўл-
ганлар, илмга чанқоқлар келади. 

– Ўтган йили ўқишга киролмадим, 
аниқроғи, контрактда ўқишни истама-
дим. Ярим йил бўлди, бу ерга ҳар куни 
келаман, инглиз тилини пухта ўрганяп-
ман. Икки-уч йилдан бери қатнайдиган 
талабалар ҳам кўп, уларга ҳавас қила-
ман, – дейди тошкентлик Достонбек 
Қодиров. – Тўғрисини айтсам, бошида 
бир-икки кун қийналдим. Яъни уйга 
кетгим, ўртоқларим билан кўчада ай-
лангим, компьютер ёки телефонда ўйин 
ўйнагим келарди. Бир куни бир соат 
ўтирдим ёки йўқ, кетмоқчи бўлдим. Ўр-
нимдан туриб, эътибор бердим, қара-
сам, ким қанча бола бошини кўтармай 
ўтирибди. Шунда ич-ичимдан ўзимга 
савол ва ваъда бердим: «Улардан ни-
манг кам? Ўтир, ўрган, керак бўлса, ке-
рагидан ортиқ шуғуллан!». 

Ҳа, бу даргоҳга бир-бирига ҳавас қи-
либ келадиганлар ҳам, мақсад сари бир-
галикда интиладиган ва изланадиганлар 
ҳам кўп. Инчунин, дўстлашганлар ҳам. 

– Истайсизми-йўқми, рўпарангизда 
ўтирган йигит ёки қиз билан ҳеч бўлма-
ганда, тановул пайти танишасиз. «Ким-
сиз, қаердансиз, қаерда ўқийсиз?» каби 
саволлар аста-секин қизиқишлар, китоб-
лар ҳақида бўлади. Билим, мавзу бўйича 
сиз унга тавсиялар берасиз ёки у сизга 
қизиқарли маълумотларни айтади, – дей-
 ди жиззахлик Амирхон Неъматов. – Яна 
бир гап: бу ерга кўпчилик сумка билан 

келади. 
Сумкада 
қалам, даф-
тар, китоб ва (им-
кониятга қараб) ноутбук 
бўлади. Шундан ҳам билиш мумкинки, 
билимли бўлишга астойдил кириш-
ган тенгқурларим кўп. Аммо, афсуски, 
ўқишга биттагина умумий дафтар билан 
борадиган, фақат сессия вақтида китоб 
варақлаб қўядиган талабалар ҳам бор.

Ўзгача фикрлайдиган, мулоҳазалари 
тош босадиган ёшларни эшитиб, хуш 
кайфиятда бинодан ташқарига чиқдим. 
Соат 17:50. Одатда, бу вақтда кўпчи-
лик қадрдон уйига қайтиш тараддудида 
бўлади. лекин кўрдимки, кеч тушган 
бўлса-да, ўз уйига бормасдан иккинчи 
уйига келаётганлар ҳали ҳам кўп эди. 
Қойил, баракалла, йигитлар, балли қиз-
лар!

Сизларни ҳавас қиларли даражада 
тарбиялаган ота-онангизга раҳмат, сиз-
ларга ҳавас қиларли даражада шарт-ша-
роитларни яратиб берган масъулларга та-
шаккур! 

Азиз юртдошим, юқорида баён эт-
ганларимиз Ўзбекистон Ёшлар иттифоқи 
тасарруфидаги «Ёшлар ижод саройи» 
ҳақида эди.

Дарвоқе, бу сарой 
чин маънода би-
лим ва дўстлик 
маскани! Бунга 
шубҳа йўқ ва бў-
лиши ҳам мумкин 
эмас! Агар ишон-
масангиз, боринг, 
кўринг, кузатинг...

Одам учта нарсанинг қадрини доим кечикиб билади: 
Ёшлик. Соғлиқ. Тинчлик.

Ўткир ҲОШИМОВ

Азиз газетхон!

Мароқли дам 
олинг!

Эсиз, болаликни қолдириб ортда,
Умр ўтмоқдадир дарё мисоли.
Қолдириб-қолдирмай из бу ҳаётда,
Умр ўтмоқдадир дарё мисоли.

Фахриддин Умаров 
ижросида 

«УМр ўтМоҚдадир» 
қўшиғи

тўра Сулаймон шеъри

Ўзбекистон Республикаси Конституцияси-
нинг 42-моддаси ҳар бир фуқаронинг меҳнат 
қилиш ҳуқуқини, хавфсиз ва адолатли меҳнат 
шароитларини, шунинг дек, меҳнатга оид барча 
низоларни ҳал қилишда адолатли қарорлар 
чиқаришни кафолатлайди. Янги Конституция-
 га меҳнат ҳуқуқлари бўйича киритилган ўзга-
ришлар фуқароларнинг меҳнат ҳуқуқларини 
ҳимоя қилишни янада кучайтиради. Жумла-
дан, унда ишчиларнинг соғлиғини сақлашга 
оид қатъий талаблар ўрнатилган.

Ўзбекистон Республикасининг 2022 йил 
28 октябрда қабул қилинган янги таҳрирдаги 
Меҳнат кодекси 2023 йил 30 апрелдан кучга 
кирди. Янги кодекс аввалгисидан фарқли ўла-
роқ, бир қатор муҳим янгиликлар ва ўзига хос 
жиҳатларга эга.

Унда меҳнат муносабатларининг замона-
вий шакллари, хусусан, масофавий иш, мосла-
шувчан иш графиги, вақтинчалик меҳнат 
шартномаларига оид нормалар киритилди. 
Ишга қабул қилиш жараёнини рақамлашти-
риш, электрон меҳнат дафтарчаларини жорий 
этиш сингари қоидалар белгиланди. Шунинг-
дек, меҳнат муҳожирларининг ҳуқуқларини 
ҳимоя қилиш, аёллар ва ёшлар меҳнатига оид 
кафолатлар кенгайтирилди.

Маълумки, Ўзбекистон БМТнинг «Барча 
меҳнат муҳожирларининг ҳуқуқларини ҳимоя 
қилиш бўйича халқаро конвенцияси» (1990), 
«Ногиронлар ҳуқуқлари тўғрисидаги кон-
венция» (2006) ва «Аёлларни камситишнинг 
барча шаклларини бартараф этиш тўғриси-
даги конвенция» (1979) каби муҳим халқаро 
шартномалар иштирокчиси ҳисобланади. Бу 
халқаро ҳужжатлар талаб лари миллий қонун-
чилигимизга босқичма-босқич жорий этил-
моқда ва меҳнат ҳуқуқларини таъминлашнинг 
ҳуқуқий асос ларини мустаҳкамламоқда.

Меҳнат низоларини ҳал қилиш амалиё-
 ти ҳам такомиллашиб бормоқда. Суд статис-
тикаси шуни кўрсатадики, меҳнат низолари 
бўйича судга мурожаат қилиш ҳолатлари 
ортиб бормоқда. Бу эса фуқароларнинг ўз 
меҳнат ҳуқуқларини ҳимоя қилиш борасидаги 
ҳуқуқий саводхонлиги ошганидан далолат бе-
ради. Бироқ ҳали ҳам меҳнат қонунчилиги бу-
зилиши ҳолатлари учраб турибди. Жумладан, 
иш ҳақи тўланиши, меҳнат шартномалари-
нинг тузилиши, меҳнат таътиллари бериш ва 
меҳнат муҳофазаси масалалари бўйича қонун-
бузилишлар кузатилмоқда.

Бугунги кунда Ўзбекистонда меҳнат 
ҳуқуқини таъминлаш борасида эришилган 
ютуқлар билан бир қаторда, ҳал қилиниши ло-
зим бўлган муаммолар ҳам мавжуд. Масалан, 
норасмий бандлик, меҳнат муҳожирларининг 
ҳуқуқларини ҳимоя қилиш, касбий касалли-
клар профилактикаси, меҳнат низоларини су-
дгача ҳал қилиш механизмларини такомил-
лаштириш каби масалалар долзарб бўлиб 
қолмоқда. Уларнинг ечимини топиш  учун 
комплекс ёндашув, халқаро тажрибани ўрга-
ниш ва миллий қонунчиликни янада такомил-
лаштириш талаб этилади.

Хулоса ўрнида таъкидлаш жоизки, Ўзбекис-
тонда меҳнат ҳуқуқини таъминлаш соҳасида 
амалга оширилаётган ислоҳотлар изчил ва ти-
зимли характер касб этмоқда. Меҳнат қонунчи-
лиги халқаро стандартларга мослаштирилмоқда, 
суд амалиёти такомиллаштирилмоқда. Зотан, 
рақамли иқтисодиёт ва глобал меҳнат бозори-
нинг янги талаблари меҳнат ҳуқуқини таъмин-
лаш механизмларини доимий равишда такомил-
лаштириб боришни тақозо этади.

Дилноза АБДУҚОДИРОВА,
фуқаролик ишлари бўйича 

Учтепа туманлараро 
судининг судьяси

меҳнат ҳуқуқи:

таҳлиллар 
НимаНи 
КЎрсатмоқДа?

иККиНчи уй 
таассуротлари

Статистик маълумотларга кўра, 2018-
2024 йиллар давомида меҳнат ҳуқуқи 
бузилиши ҳолатлари бўйича муро-
жаатлар сони ўртача 45 фоизга ош-
ган. Бу даврда мурожаатларни кўриб 
чиқиш ва ҳал этиш самарадорлиги 
яхшиланган. 2018 йилда мурожаат-
ларнинг 52 фоизи қаноатлантирилган 
бўлса, 2024 йилга келиб, бу кўрсат-
кич 75 фоизгача кўтарилган.

Болаларнинг дам олишини ва соғлом-
лаштирилишини ташкил этиш департаменти 
Тошкент вилояти, Бўстонлиқ тумани, Қоронқул 
МФЙ, Қоронкўл қишлоғида жойлашган, де-
партамент тасарруфидаги «MArVArId» бо-
лалар соғломлаштириш оромгоҳи «Дам олиш 
ва соғломлаштириш маркази» шаклида қайта 
рўйхатдан ўтказилганини маълум қилади.

